Juda1 i Juda 2

Judagoren) Kimbi
Judanoy Kimbinyi alok.
Jim-asa-asari

Juda mi Jis0s aka Jeimsgd munyi. Tosatnan
“Kraist mot narizin,” jiba keu gongoni ambazip
kusum sohom erngiba malgeri, Judanoy yengora
aka galom meme keu ohoyok. Buna Kimbi ki
toroptokni. Keuni mi 2 Pitd 2 keu miango dop.
Judanoy Kraistko alaurupyi nengo urunini kewo
kupguytk, “Anutundy nini nalé dop mot narib-
ingbra motnarip nerngiiga KdnagesOurupni akzini,
enon mon0 motnaripyinan sehiba kohOimapkora
torogeba bim qeba malme.”

Buk kiango bahoni bohonyi 4 mi kewo:
Keu mutukyi 1-2
Bohi  sohoboho  yengd  konapini  aka
jimtekotekOnini 3-16
Torogeba pondar mot naribingo jimkutukutuyi
17-23
KoOtumotuet keu 24-25

1 *Juda bisop Jeimsgd munni noéydn Jisds
Kraistko welenni geba urumelery alaurup embuk
keu eraum motping6ra kaba kimbi ohozal.

Anutu Iwinody engohola uru kéndmnan jopakOm
engii Jisos Kraistnoy sel johom engiiga malje.

2 Anutunéy mond ak komumba urukalemni
kelenymaleler) engiiga luaindy malme. Mewod.

Buna keu mowokoworamgb galom meme keu.

* 1:1: Mat 13.55; Mak 6.3



Juda 3 ii Juda 5

3 0 wolb6t alaurupni! Anutunény amot
gem nerngiiga letota mohotne Suepkd bunaya
akzini, noéyOn miangd keuni jim tuariba ohom
engimamg0 sihimni ketani mota malal. Mala
malbi 10mboriiga torogeba mamboétmamgo osizal.
Miangora ohoba urunini kewd kuypygum engizal:
Anutundy motnaripkd0 keu kembani pakpak mi
ambazip sarakni nendn memba galom Kkolinga
gaho utekdomapkora ali bunanina akza. Miangora
bohi takapulakani tosatyan Buna keu lolonqalory
akepukora mono boy kinda bim geba malme.

4 Ambazip tosatnjan monddba urumelery kambu
sutyine 010y 0l6longdba kangotketka kdnaramryini
goygoni mi aukye qaho asuhui malje. Anutunoy
ambazip mewo0ni yengd Keunini 16k mondwok
jim tekdiga ohogetka sihimbOloninan qakyine
0pgd-mamgO akza. Anutuninan Kkeuni ala
kalem moriamnango Konani Olna indelakzapmo,
ambazip angojorakyinambuk miendn mMOno
nanyini sero namboygnamboyini turumegora aka
kalem moriamgd Kkeuni mi mowokowOramgOba
monaqOnaigetka bolimakza. Mew0 aka nanine
Ketanamnini mohot Jis0s Kraist Kembu ak nerngi-
makzawi, 1 gar) kola ando gemakze.

5 *Inini keu pakpak mi 16k nald kordpni mot
tekdoba maljemo, tondup galom meme keu ki
Olum engubapukdra kunbuk kewd jim gulim
engimamgO motzal: Kembunoy konagesOurupni Ijipt
kantrin0hdok mekom engiiga kagetmd, Kkonangep
tosatnan nald kunody qaho moét narim warngigetka
mi kondenmonder) ak engii ayuhuget. Galom meme

* 1:5: Eks 12.51;Jar 14.29-30

keu mi enygora aka kunbuk jizal.

6 MewoOyOk Anutunény Suep garatauruppi
jakOmbuak tohonini al engiiga malgetmo,
yengorenoOk tosatnan urukondp aka keu bapye
gaho anda nanyini jakdmbuak tohonini galom kol
engibingd urumohot qaho aka selnini kosokoget.
Qeqetal akerangora aka Anutunody i akom engiiga
jakOmbuak mirinini mosota etket. Etketka “Nalo
ketane keupini jim tekOmam,” jiba tapepnorn
(mungamurnga) gwarOhoba pandaman urupe al
engiiga tata kotkera nalo tetekdni qaho tat 6ngome.
Galom meme keu mi engora aka kunbuk jizal.

7 *Tanddk mohot mianon Sodom, Gomora aka
miri tosatyi lilikoba tatkeri, yengorery asuhuyok.
Ambazip mierjon mewOnanOk serowilin aka silego
sihim kOmboOnarnini mowoOramgodba tandokyi kun
kew0 aket: Azi nanyirdok ambi nannirdk amimba
malget. Mewd malgetka Anutundy likepryini
meler) eygiiga kKonOp jitni tetekdni qaho engohoi
sihimb0ldo mota mala kota malme. Mews mala
bohi takapulakani yengo galom mem angubingd
kaisOpsOpnina ahakze.

8 Ambazip takapulakani mienén mono
naldo kewope tanddk mohot mew0OnanGhok
ahakze. Jenpini melenni imutimutyini larg
eka miangorery mondGba wuatangOba nanrini
sileninangd malmalyini mem bdliba kolkoljinjix
miwiknaimakze. Mew0 mianon Anutu jijiwilit
aka jimongot jim wangiba kukdsumyi memba et
alakze. Mewo0 aka Suepkd bem suahd ambazip
asakmarararinambuk euyangorer) maljei, yengora
urugeqe keu tohorer jim engimakze.

* 1:7: Jen19.1-24

9 *Mewo ahakzemo, Suep garata bohonni getni
Maikel yanjon mew0y0k mewo akrjamgd 10mboriba
0siyok. Maikelnoy Mosesgd qamotnangora
Bo6l0nangd Toyjambuk angururuk aka mondom-kdsok
ahok. Mi aka 6nygoba erdkmo, tondup urugeqe keu
tohOrer) mi jim tekdm warngimamgOra awdsamkakak
gaho miwikyaiba osiyok. Osiba kewOyOk jim
wargiyok, “Kembundn mond mindirn-gdom gihima.”

10 Maikeln6y mew0y0k mi osiydkmd, ambazip
sohoboho mienjén mond silenjini memba oOngdba
Bupa keu qahé mot kutumakzemd, tondup
miangodra urugeqe keu tohoren lan jimakze.
TOonpin mala sOmbup sor) ewd lanlan malje.
Motkutukutunini  6lpi qahé asuhuiga sOmbup
malmalgd sihimyini korembini miy0k morakze.
Nanpgini sthim moétmotyini gongormar) gor]i mienOn
mon0 kondey engigetka ayuhume. 11 *Anutunén
bohi takapulakani miengé likepni melen engiiga
sihimb6l0 Kketani motmeangora wolzikoba Yei!
jizal. Ambazip sohoboho mienon azi Kein (Kain)
yangod konani mototeiba anakze. Konangep kerdk
azi kembu kunoén azi getyi Balam towa wangiiga
Israel ambazip tilipkdom eygiiga janjur) anget. Bohi
takapulakani mierjon Balamgo silikyi wuatangoba
monery miwikpaibingdra urukondép mota yuai
ilinolan ak bibihiba lan sohomakze. Azi qetni
Kora yanon Moses aka Aron tuarenjor ak etkiba
kondenmondery miwiknaiiga ayuhuyohi, bohi
mienon mond Kora ew0 kezapjupjup aka mala
ayuhume.

* 1:9: Dan10.13, 21; 12.1; Ind 12.7: Dut 34.6; Zek 3.2 * 1:11:
Jen 4.3-8; Jay 22.1-35; 16.1-35



Juda 12 \Y Juda 15

12Urumeleq enjon urukalem kondel angubing6ra
tokoba 16mbuar algetka takapulaka bohi mienon
mon0 miangOrery mewOyok kamakze. Kaba do-
goyini aukpe kondela nanninanfhdok gumohom
anguba bau numbu nemakze. Mewo aka engo sile
towotnini boromyi boromyi gamurinambuk ewo
akze. “Ziozgo lama galom akzin,” jiba ala engora
gqaho motmoriba keldk keu lar jimakze.® Kousu
omari tohontohon kienini qahd mewd malgetka
luhutnéy muwutapkdm engiiga laplayy anda ka-
makze. Olyi ahumapko naldne ipni ipyi araroni
0lnini qaho ewo kinje. Gulury sinninandk ewo aka
mutuk kohOmuri aka jalogini malmal kohoiknangod
konaneyok qo0zola tala kunbuk kdmum kohoigetka
yahot aiga kohomuni kotokni aka malje.

13 Yenon kowet siri kukpinambuk ewd lan
kundutketka ahakmemeninan  gamunambuk
mi QqO0lg0lsOut godowordtnambuk ewd aukpe
asuhumakza. Seygelau tosatyan konayini singiba
lay erakzei, yenon mond miangd dop janjuy
gemakze. Sepgelau miengd dop eta Anutunoy
yengbra pandaman gojiwinangd urune miri
arengOm engiyohi, mOn6 emuyangorer) dutne geba
nalo tetekOni qaho tat Ongdme.

14 *Adamgo sakonpangd isini getni Enok
yanon mewoOyok ambazip takapulakani miengo
kezapqetok Kkeunini qeljine kewd¢ jii ahoza:
“Motket, Kembundy Suep suahd ambazip
toroni tausenyi tausenni jangd OngOngdpi ketani
mi engdmemba eta asuhume. 15 Asuhugetka

* 1:12: Bohi mienon tdrom ew0 asambota tatzemo, warngeninan
yengoren qakoba jomgobapuk. © 1:14: Jen5.18,21-24

korek pakpak nengd keunini jim tekOma.
Ambazip angojorakyinambuk yenon ahakmeme
angoOjoraknambuk wuatan-goba  singisOndokyyini
ang0Ojorakninambuk aka kotkeri, mi pakpak kewota
miango likepyi meler) engiiga korek yengo qakyine
OpgOma. Pinjit ambazip ang0jorakninambuk
mienon keu jendy gege gamurnambuk mianon
Anutu jim qetal warngiba kotkeri, miango likepri
pakpak meler engiiga sihimboldnyini mota malme.”
Enoknon galom meme keu mewo jiyok.

16 Bohi sohoboho mienon jimongot aka seseknai
ew0 ihururuk lay jim angumakze. Nanpgini si-
him kdmb0Onar)ini b6l0ni wuatarn-gOba terenqererda
silenini memba Ongoba jakbak-Oranborar ahakze.
Ambazip tosatyi goda qeba kelok enguze ewo,
mi yuai melenda nanyine engimeg0 sihimni mota
kelewele ahakze. Mew0 malje.

Galom meme aka qamban keu tosatni

17 Mew6 maljemd, wolbét alaurupni,
Kembunini Jisds Kraistkd aposolurupnan bohi
takapulakani yengd keupini 10k qeljine jiget
ahoza. Iyini yengo keunini mi 6lum engubapukora
galémnini mem anguba malme. 18 *Aposol yenon
engora keu kewo jiget, “Jisosg0 kaka nalOnan tOriiga
nald tetekdne miangoérery mepagepaik ambazip
asuhume. Yeynon nannini sihim kOmbOnar)ini
boloni wuatangdba malmal angodjoraknambuk
malme.” Mewod jiget.

19 Ambazip takapulakani mieén mond sutyine
urujujul ak engigetka simbisembel akepuk.
Una Toropan qaho sololohom engiiga g0lmegd

* 1:18: 2Pit5 3.3

sihim kOmboOnayi bolonan galom kol engiiga mi
wuatangbmakze. 20 0 wolbot alaurupni, Anutundy
motnarip qainni kun engiyohi, mianon mono
tandopini bohonni 0ngdngdyi ewo akza. Enon
mon® motnarip miangd qakpe kinda nangdm
anguba kohokohoi miwiknaimakne. Una TorOpan
inahOm engimakzawargd dop mond yangd 0sumnor
kinda kouluk6ba malme. 21 Anutundn jopakdm
engimakzawi, inini mon0 yangd urukalemye
boy qeba kinme. Kembunini Jis0s Kraistnoy
ak-komukomu engiba kunbuk asuhuba malmal
kohoikne angota oyaenkoyaery malme. Inini mond
nalé mi kam kungumapkora kapar kola mambota
malme.

22 Ambazip urupini melegbingd uruyahot
akzei, mi mond® ak komumba urukalem ak
engiba malme. 23 Tosatnan konOp bolamnoy
an takobingd tandok akzei, i gebepukora mono
wolay) 6roba bohonyini johom engigetka letotpeak.
Tosatnan sihim kOmboOnayini bologan galom kol
engiiga qemasolokep maljei, i m6nd ak komumba
jopakdm engiba malme. Mew0 malmemo, nanyini
malmalrinan boélibapukdra mond kengotnini mota
malme. Qemasolokep yenon singisondokni
singisOndokni aketka mianOn uruyini sileyini
kokolak qeiga aukpe tOwiba maljei, yengora
mon0 galomnini mem arguba malme. Kolkoljinjix
akepukora mon0 opo sOrOnini tOwOtyinambuk mi
tok sisityini memba kude misirime. Mewa.

Mo6pOmopOsei keu
24 M6n6 Anutu mop0Oseimakin. YanoOn inini tala et
enguba-pukora sel johom enygimamgo kohoiza. Yaryon

0l0p enguangita nanyi je mesoholne al engii angota
solanyi keunini qahd kinda asakmararani eka
sOngaiba koirar) kdla malme. 25 Anutu mohotran
Amotgeqge Tonini akza. Kembunini Jisds Kraistnon
nam kOl nengiiga Anutu mopOseim warngiinga
getni akddamunyambuk aka ahoma. Yanon
mopnangd mopneydk konahiba kota Ongdngod-
Damnini kukdsumnambuk akza aiga nal0 kewoOne
torogeba yuai pakpak 0sum-mumuran galom kola
nalo tetekoni qaho Kembu ak nengiba malma. Keu
mi Olya.

